
Boyunun fassiyaları və Toxuma sahələri (təsnifatı və əhəmiyyəti).

BOYUNUN  FASSİYALARI
Boyun nahiyəsinin çox mükəmməl topoqrafiyasını asan başa düşmək və yadda saxlamaq üçün boyunun sanki birləşdirici toxuma skeleti sayılan və özlərinin yerləşmələri ilə boyun orqanlarının əsas topoqraf-anatomik münasibətlərini əks etdirən, fassial səfhələrin gedişini bilmək çox vacib əhəmiyyət kəsb edir.
Boyun fassiyalarının təsviri üçün bir sıra müəlliflər öz təsnifatlarını təklif etmişlər. Bu təsnifatlar içərisində praktik cərrahiyənin tələblərinə daha yaxşı cavab verən V.N.Şevkunenkonun təsnifatıdır. Bu təsnifata görə boyunda fassiya qatı ayırd edilir:
1. Birinci fassiya (fasela colli superficialis) bədənin ümumi səthi fassiyanın bir ghissəsi kimi boyunu hər tərəfdən əhatə edir və dərialtı əzələ (m.platyzma)üçün yataq əmələ gətirir.
2. İkinci fassiya boyunun xüsusi fassiyasının səthi səhfəsinə (lamina superficilias fasciae colli propriae) deyilir və boyunu hər tərəfdən örtərək döş-körpücük-məməyəbənzər,trapesə bənzər əzələlər üçün yataq,çənəaltı vəzi üçün isə kapsul əmələ gətirir.İkinci fassiya aşağıdakı körpücük və döş sümüklərinin yuxarı səthlərinin ön kənarına,yuxarıda çənə sümüyünün kənarına,yanlarda isə atmalar vasitəsilə boyun fəqərələrinin köndələn çıxıntılarına bağlanır.Bu atmalardan biri bu fassiyanı beşinci fassiya ilə,digəri isə boyunun  əsas damar-sinir dəstəsinin yatağı ilə əlaqələndirir.Boyunun ikinci fassiyası üz nahiyyəsində qulaqaltı-çeynəmə fassiyasına keçir.Sonuncu fassiya isə öz növbəsində qulaqaltı vəzi üçün kapsula əmələ gətirir və çeynəmə əzələsini bayır  tərəfdən örtür.
3. Üçüncü fassiya boyunun xüsusi fassiyasının dərin səfhəsinə (lamina profunda faseiae colli propriae)deyilir,bəzən onu kürək körpücük aponevrozu da adlandırırlar (aponeurosis bmoclavicularis).Bu fassiya  trapeəbənəzər formada olub yuxarıda dilaltı sümüyə ,aşağıda isə körpücük və döz sümüklərinin yuxarı səthlərinin arxa kənarlarına bağlanır.Fassiyanın yan sərhədlərini isə kürək –dilaltı əzələlər əmələ gətirirşÜçüncü fassiya qırtlağın,traxeyanın və qalxanabənəzr vəzin önündə yerləşən uzun əzələləri (m.m.omohyoidei,strenohyoidei,sternothyreoidei,thyreohyoidei)üçün yataq əmələ gətirir.İkinci və üçüncü fassiyalar orta xətt boyunca bir-biri ilə birləşərək,boyunun ağ xəttini əmələ gətirir.Boyunun ağ xətti 2-3 mm enində olub,aşağıya doğru gedir və döş sümüyü dəstəsi oymasına təqribən 3 sm qalmış sonna çatır.Bundan aşağı bu fassiyalar yenidən bir-birindən ayrılırlar.Belə ki,ikinci fassiya həmin sümüklərin arxa səthlərinə bitişirlər.Bu fassiyalar arasında toxuma sahəsi əmələ gəlir.
4. Dördüncü fassiya boyundaxili fassiya (fascia endocervicalis)adlanır və iki (parietal və visseral) səfhədən tə.kil olunmuşdur.Visseral səthə boyundaxili orqanları (qırtlaq,udlaq-qida borusu,traxeya) hər tərəfdən örtür,parietal səthə isə bu orqanlardan öndə və yanlarda yerləşir.Öndə parietal səthə boyundaxili orqanları öndən örtmüş əzələlər yatağına söykənir və boyunun əsas damar-sinir dəstəsi üçün yataq əmələ gətirir.Bu yataqdaxilində olan arakəsmələr damar-sinir dəstəsi elementlərini bir-birindən ayırır və bu yatağı boyun fəqərələrinin köndələn çıxıntılarına təsbit edir.
5. Beşinci fassiya onurğaönü fassiya (fascia preverteralis)adlanır və dördüncü fassiyanın parietal səhfəsinin bir hissəsini boyundaxili orqanların arxasında yerləşmiş hissəsini təşkil edir.Beşinci fassiya simpatik sinir kötüyünü və boyun fəqərələrinin cismi və köndələn çıxıntıları üzərində yerləşən əzələləri (m.m.longus colli,longus capitis) örtmüç olur.Yan tərəflərə doğru bu fassiya genişlənərək,boyunun bayır üçbucağı hüdudlarına keçir və orada pilləli əzələlər (m.m.scalenus anterior,medius et posterior) və damar-sinir dəstəsi (a.etv subclavia,plexus brachialis) üçün yataq əmələ gətirir.Aşağıdakı beşinci fassiya döşdaxili fassiyaya keçir.Pilləli əzələlər nahiyyəsində körpücükaltı damarlar üçün yataq əmələ gətirdikdən sonra, fassiya önə doğru gedir,körpücük sümüyü və körpücükaltı əzələyə atmalar verərək,körpücüküstü çuxuru körpücükaltı çuxurdan ayırır.Amma bu arakəsməni limfa damarları dəlib keçir və körpücüküstü limfa düyünlərini körpücükaltı limfa düyünləri ilə əlaqələndirirlər.Boyundakı venaların divarları boyun fassiyaları ilə möhkəm sürətdə bitişmiş olur.Bu səbəbdən boyunda yaralanmalar zamanı zədələnmiş damar uclarının mənfəzi açıq qalır.Nəticədə,hətta kiçik venaların zədələnməsi belə güclü qanaxmanın və daha qorxulu fəsad olan hava emboliyasının baş verməsinə səbəb ola bilər.Hava emboliyasının əmələ gəlməsinə döş qəfəsinin sorucu xüsusiyəti də şərait yaradır.Həm də zədələnmiş vena döş qəfəsinə nə qədər yaxıbn olarsa,hava emboliyasının baş verməsi ehtimalı da bir o qədər artmış olar.


BOYUNUN TOXUMA SAHƏLƏRİ
Boyun fassiyalarının gediş xüsusiyyətləri müxtəlif orqanların topoqraf-anatomik cəhətdən qarşılıqlı münasibətlərini əhəmiyyətli dərəcədə əks etdirməklə bərabər xüsusi əhəmiyyəti həm də ondadır ki,onlar bir-birləri ilə bitişərək,qapalı kisələr əmələ gətirirlər və əksinə,onların arasında toxuma damar və limfa düyünləri yerləşmiş.azad boşluqlar qalır ki,bunların da möcudluğunu bilməyin irinli və digər proseslərin inkişaf mexanizminin yayılma yollarının və səmərəli müalicə taktikasının müəyyənləşdirlməsində böyük rolu vardır.Belə ki,boyunun fassiya səfhələrinin yerləşmə xüsusiyyətindən asılı olaraq əmələ gələn bəzi toxuma sahələri sərbəst gedişə malik olduğuna görə,onlarda əmələ gələn irinli proseslər,hematomalar  digər boşluq və nahiyyələrə yayıla bilirlər.Digər tərəfdən isə boyunda fassiya səfhələri ilə məhdudlaşmış elə kisələr vardır ki,onlardakı irinli proseslər yayılmağa meyilli olmurlar və təcrid olunmuş şəkildə inkişaf edirlər.
Belə kisələrdən birində (saccus hyomandibularis) çənəaltı vəz yerləşir.O,dilaltı sümüküstü nahiyədə 
yerləşərək,ikinci boyun fassiyasının səthi və dərin səfhələrin  və çənə sümüyünün daxili səthinin sümüküstlüyü ilə hüdudlanır.Çənəaltı vəzilərdən əlavə burada həmçinin toxuma,limfa düyünləri və qan damarları yerləşirlər.İrinli proses buradan yalnız vəzin axarı boyunca ağız boşluğuna keçə bilir.Ümumən burada inkişaf edən irinli proseslər onların açılması yolu ilə asanlıqla müalicə olunurlar.
Digər fassial kisə m.sternoeleidomastoideus yatağıdır.O,boyunun ikinci fassiya səfhələrinin əzələnin ön və arxa kənarında bitiuşməsindən əmələ gəlir.Kisə çox təcid olunmuş haldadır.Onun qonsu toxuma yarıqları ilə əlaqəsi yalnız onu qidalandıran damarların gedişi boyunca olur.
Boyunun üçüncü toxuma sahəsi döş sümüyünün vidaci oymasının üstündə ikinci və üçüncü fassiya arasında əmələ gəlir və spatium interaponeuroticum suprasternale adlanır.Bəzi müəlliflərin fikrincə bu toxuma sahəsi ikici boyun fassiyasının iki səfhəyə ayrılaraq döş sümüyünün yuxarı kənarının ön və arxa səthlərinə bituişməsindən əmələ gəlir.Bu sahədə ön vidaci venaları bir-bir ilə birləşdirən vidaci venoz qövs (arcus venosus juguli),bəzən isə limfa düyünləri və v.colli superficialis yerləşir.Aponevrozlararası döş sümüyüstü toxuma sahəsi döş sümüyünün vidaci oymasından yuxarıya  doğru 2-3 sm məsafədə uzanır.Bu sahə döş-körpücük-məməyəbənzər əzələnin arxasında yerləşmiş qapalı kisəciklə əlaqədə olur.Bu kisəcik öndən döş körpücük- məməyəbənzər əzələ yatağı,arxadan üçüncü fassiya ,aşağıdan isə körpücük sümüyünün arxa səthi ilə hüdudlanır.Bu kisəcikdə ön vidaci venanın toxuma sahəsi ilə əahtə olunmuş son şöbəsi,limfa damarları və bəzən limfa düyünləri yerləşir.Aponevrozlararası döş sümüyüstü toxuma boşluğunun Qruberin kor ciblərindən başqa heç bir boşluq ilə əlaqəsi olmadığına görə burada baş vermiş irinli proseslər zamanı irin yalnız bu boşluqda və Qruberin kor ciblərində toplanır.Belə halda həmin nahiyyədə,döş-körpücük-məməyəbənzər əzələnin kənarları arasında böyük diaqnostik əhəmiyyət kəsb edən “İltihabi yaxalıq” adlanan ,şişkinlik əmələ gəlir.
Dördüncü fassiyanın parietal və visseral səfhələri arasında spatium previseerale adlanan toxuma sahəsi yerləşir.Bu sahədə dilaltı sümükdən döş sümüyü oymasına qədər uzanır.Sahənin qalxanabənzər vəz boyunundan aşağıda və traxeyanın önündə yerləşən hissəsi spatium pretracheale adlanır.Burada limfa düyünləri qalxanabənzər venoz kələf (plexus thyreoideus)impar və həmin kələfdən başlanğıcını götürən vv.thyreoideae inferiores və orta xətt boyunca aşağı gedən vv.thyreoideae ima yerləşir.Bunlardan başqa traxeya önü toxuma sahəsində 12% hallarda rast gələn,çox vaxt truncus brachiocephalicus,bəzən isə aorta qövsündən başlayan a.thyreoidea ima yerləşir.Traxeyaönü toxuma sahəsinin aşağı şöbəsində sağda truncus brachiocephalicus və ondan başlayan a.caritos communis dextra yerləşir.Kiçik uşaqlarda timus vəzin qütbü də bu toxuma sahəsində olur.
Aşağıda döş sümüyü dəstəyi səviyyəsində pretraxeal toxuma sahəsi ön divararalığından xüsusi arakəsmə ilə ayrılmış olur.Bu arakəsmə dördüncü fassiyanın parietal səfhəsinin döş sümüyü dəstəyi narxasında visseral səfhəyə keçdiyi yerdə əmələ gəlir.Göstərilən fassial arakəsmədən qan damarları,limfa  düyünləri keçir ki,nəticədə pretraxeal sahə ön divararalığı ilə əlaqələnmiş olur. 
Boyunun əsas damar-sinir dəstəsinin ətrafında,onun yatağı daxilində yerləşən  toxuma sahəsi spatium vasonervorum adlanır.Bu sahə yuxarıda kəllə əsasına,aşağıda isə ön divararalığına keçir.
Boyundaxili fassiyanın visseral səfhəsi ilə fascia prevertebralis arasında orqanlar arxası toxuma sahəsi retroviscerale yerləşir.Bu sahə kəllə əsasından başlayaraq ,bilavasitə arxa divararalığına keçir və aşağıya doğru diafraqmaya qədər yayılır.
Boyunun bayır üçbucağı hüdudları daxilində də toxuma sahəsi yerləşir.Bu sahə ikinci və beşinci fassiyalar arasında yerləşir.Çünki,dördüncü fassiya  boyunun bayır şöbəsində olmur,üçüncü fassiya isə ancaq kiçik bir sahədə trigonum omoelaviculare nahiyyəsində olur.Bayır toxuma sahəsi öndən boyunun əsas damar-sinir dəstəsi yatağı, arxadan isə trapesəbənzər əzələ yatağı ilə hüdüdlanır. Aşağıda bu sahə qoltuq çuxuru toxuma sahəsindən birləşdirici toxuma dəstələri vasitəsi ilə ayrılır. Bu dəstələr körpücük sümüyü səviyyəsində ikinci fassiyanı beşinci fassiya ilə birləşdirir.bayır toxuma sahəsində piy toxumasından başqa qan və lınfa damarları, sinirlər, limfa düyünləri yerləşir. Bu toxuma sahəsi vasa supprascapularis gedişi boyu kürək nahiyəsinin tinüstü sümük-fibroz yatağı ilə əlaqələnir. Bayır üçbucağın toxuma səhəsinin limfa damarları qonşu nahiyələrin limfa düyünləri ilə əlaqədar olur. Boyunun bayır üçbucağında beşinci fassiya altında dərin toxuma sahəsi yerləşir. Bu sahə körpücükaltı damarlar və bazu kələfinin gedişi boyu qoltuq çuxurunun toxuma sahəsi ilə əlaqələnir.
	Yuxarıda göstərilən toxuma sahələrindən başqa boyunda saptium prevertebrale adlanan dərin osteofibroz sahə də var. Bu sahə boyun fəqərələri ilə beşinci fassiya arasıdayerləşərək aşağıda III döş fəqərəsinədək çatır. Bu sahədə boyunun uzun əzələləri və onlar üzərində simpatik sinir kötükləri yerləşir. 

